
Elektroqravimetrik analizdə əksər hallarda platin elektrodlardan istifadə olunur. Bu onunla bağlıdır ki, Pt metalı elektroqravimetrik analizdə elektrodlara verilən tələblərə yaxşı cavab verir. Bu tələblər aşağıdakılardır:
1. Elektrodlar nə elektroliz prosesi hesabına, nə də məhlulda iştirak edən maddələrlə kimyəvi  qarşılıqlı təsir hesabına həll olmamalıdır.
2. Elektroliz zamanı əmələ gəlmiş çöküntü elektrodun səthi tərəfindən möhkəm tutulmalıdır. 
3. Elektrod havada saxlanarkən dəyişikliyə məruz qalmamalıdır.
Pt çox baha olduğundan tez-tez Pt elektrodlar əvəzinə daha ucuz metallardan və ya xəlitələrdən hazırlanmış elektrodlardan  istifadı etmık lazım gəlir. Lakin bütün hallarda anod platindən hazırlanır. Belə ki, digər metallardan hazırlanmış anodlar elektroliz prosesi zamanı  həllolmaya məruz qala bilərlər. Onu da qeyd etmək lazımdır ki, elektrod kimi platinə bərabər keyfiyyətə malik metalın tapılması bugünədək mümkün olmamışdır. Misdən hazırlanmış elektrodlar oksigenin təsirindən asanlıqla oksidləşməyə məruz qalır. Bu isə onun kütləsinin dəyişməsinə və son nəticədə analizin dəqiqliyinin aşağı düşməsinə səbəb olur.
Bəzi metallar, məs, Zn elektroliz zamanı platinlə birləşmə əmələ gətirir. Bu isə elektrodun səthinin korlanmasınə gətirib çıxarır. Bunun qarşısını almaq üçün Pt elektrodunun səthi ilk növbədə onunla qarşılıqlı təsirdə olmayan metalla, məs, mislə örtülür. Bundan sorna isı təyin olunacaq metal onun səthinə çökdürülür. 
Təyin ediləcək metalların çökdürüldüyü elektrod mümkün qədər böyük səthə malik olmalıdır. Həmin elektrod eyni zamanda mayenin qarışmasına da  mane olmamalıdır. Bütün bu tələblərə ən yaxşı cavab verən ələkvari elektrodlardır. Anod rolunu isə əksər hallarda burularaqspiral formasına salınmış Pt məftillər oynayır. 
